
					এই পাতাটির মুদ্রণ সংশোধন করা প্রয়োজন। 
8 -efs
গর্ভে পাঁচ পুত্ৰ-কৃষ্ণদাস, হরিদাস, বৈষ্ণবদাস, গৌরীদাস ও স্বরূপদাস এবং দুই কন্যা-জাহ্ববী ও মালিনী জন্ম গ্ৰহণ করেন।
জ্যেষ্ঠ পুত্র কৃষ্ণদাস ঠাকুরের জন্মের ৯ বৎসরের মধ্যে যশোবন্ত ঠাকুরের আর কোন পুত্ৰ সন্তান জন্ম গ্ৰহণ করে নাই। সে কারণ অন্নপূর্ণ দেবী বড়ই দুঃখিতা এবং বিমৰ্ষস্থদয়া হইয়া পড়েন। গৃহে কোন সাধু বৈষ্ণব আসিলেই দেবী তাহার নিকট মনের দুঃখ জানাইতেন এবং সতত ভগবাচ্চরণে আর একটী পুত্র লাভের জন্য প্রার্থনা করিতেন। রামকান্ত গোস্বামী নামে এক বৈষ্ণব সাধু মুখডোবা গ্রামে বাস করিতেন। তিনি শ্ৰীশ্ৰীবাসুদেব জীউর অর্চনা করিতেন এবং যশোবান্তের গৃহে বৈষ্ণব মহোৎসব উপলক্ষে প্রায়ই আগমন করিতেন। তিনি বাকৃসিদ্ধ পুরুষ ছিলেন। একদিন যশোবস্তের গৃহে যখন রামকান্ত বাসুদেব জীউর পূজায় রত ছিলেন, তখন অন্নপূর্ণ দেবী তাহার সমীপে নিজের মনোবাঞ্ছা জ্ঞাপন করিলেন। রামকান্ত যশোবন্ত ও অন্নপূর্ণার কৃষ্ণভক্তি দেখিয়া এতই আনন্দিত হইয়াছিলেন যে তিনি দেবীর প্রার্থনা শ্রবণমাত্র হৃষ্টমনে বাসুদেব জাউকে র্তাহার ক্ৰোড়ে স্থাপন করিয়া বলিলেন, “এই বাসুদেব স্বয়ং তোমার উদরে জন্মগ্রহণ করিবেন।” এদিকে যশোবন্ত এক অদ্ভুত স্বপ্ন দেখিয়া দেবীকে তাহা বলিলেন। তারকচন্দ্র সরকার কবিরসরাজ কৃত শ্ৰীশ্ৰীহরিলীলামৃত গ্রন্থে উহা এইরূপ বৰ্ণিত আছে।
“যশোবন্ত বলে প্ৰিয়ে শুনহ বচন” । যে রূপ আমার মনে জাগে সৰ্ব্বক্ষণ৷
নবীন মেঘের বর্ণ বনমালা গলে। ভৃগুপদী চিন্তু দেখা যায় বক্ষঃস্থলে ৷
পীতাম্বর ধর কোকনদী পদাম্বুজে। শঙ্খ চক্ৰ গদাপন্ন শোভে চতুভুজে৷

		 এই পাতা শেষ সম্পাদিত হয়েছে ০৮:১৭টার সময়, ২৫ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

